
         PARLAMENT TA’ MALTA
AĠENDA

         Il-ĦDAX-IL  PARLAMENT

SEDUTA NUMRU 475
It-Tnejn, 21 ta' Mejju, 2012 fis-6:00 p.m.
MISTOQSIJIET GĦAL TWEĠIBIET ORALI

*
32984.
L-ONOR. RODERICK GALDES
staqsa lill-

Ministru għat-Turiżmu, l-Ambjent u l-Kultura

  Jista' l-Ministru jgħid kemm kienu l-applikazzjonijiet li hemm quddiem l-Awtorità ta' Malta dwar l-Ambjent u l-Ippjanar u ġew withdrawn minħabba li l-applikanti ma ssottomettewx l-informazzjoni tagħhom u kemm kienu dawk l-applikazzjonijiet li ġew riattivati wara deċiżjoni tal-awtorità stess?

09/03/2012

*
33000.
L-ONOR. MARIE LOUISE COLEIRO PRECA
staqsiet lill-

Ministru għat-Turiżmu, l-Ambjent u l-Kultura

  Jista' l-Ministru jara li l-Awtorità ta' Malta dwar l-Ambjent u l-Ippjanar tinforza l-bini ta' ħajt ta' għalqa fi Triq Dun Ġorġ Fenech f'Ħal Qormi, liema għalqa timtela biż-żibel u b'konsegwenza b'infestazzjoni ta' ġrieden?

12/03/2012

*
33863.
L-ONOR. SILVIO PARNIS
staqsa lill-

Ministru tas-Saħħa, l-Anzjani u l-Kura fil-Komunità

  Jista' l-Ministru jwieġeb mistoqsija parlamentari 32774 u jara l-każ tal-anzjana li d-dettalji dwarha qed jintbagħtu separatament, li qed tistenna biex tagħmel operazzjoni f'irkobbitha u d-data tal-operazzjoni ilha tiġi posponuta minn Ottubru tas-sena l-oħra? 

18/04/2012

*
33767.
L-ONOR. JOE MIZZI
staqsa lill-

Ministru għall-Infrastruttura, Trasport u Komunikazzjoni

  Jista' l-Ministru jgħid meta sar ix-xogħol biex ġiet irranġata t-triq li minn ħdejn iċ-Ċimiterju tat-Torok fil-Marsa, twasslek sa ħdejn ir-roundabout fil-parti ta' isfel nett ta' Triq l-Imdina f'Ħal Qormi? Jista' jgħid kemm kienet l-ispiża oriġinali fuq dan ix-xogħol u kemm kienet l-ispiża finali? Jista' jgħid min wettaq dan ix-xogħol?

12/04/2012

*
33768.
L-ONOR. JOE MIZZI
staqsa lill-

Ministru għal Għawdex

  Tista' l-Ministru tgħid x'inhi s-sitwazzjoni fiċ-Central Sterile Supply Department tal-Isptar Ġenerali t'Għawdex? Tista' tgħid x'kien l-investiment li sar f'dan id-dipartiment mill-2004 sal-lum sena b'sena?

12/04/2012

*
33854.
L-ONOR. JOE MIZZI
staqsa lill-

Prim Ministru

  Jista' l-Prim Ministru jgħid jekk il-Fond Ewropew għall-Globalizzazzjoni għadux disponibbli għal ħaddiema Maltin li jispiċċaw bla xogħol?


18/04/2012

*
33855.
L-ONOR. JOE MIZZI
staqsa lill-

Ministru għar-Riżorsi u Affarijiet Rurali

  Jista’ l-Ministru jgħid jekk il-gvern jikkonsidrax li għal fini tal-Engineering Profession Act, iwessa' d-definizzjoni tal-professjoni tal-inġinerija minn dik kurrenti ta’ mechanical engineering u electrical engineering għal oqsma oħra bħal chemical engineering biex dawn il-professjonisti jingħataw ir-rikonoxximent mistħoqq?

18/04/2012

*
33858.
L-ONOR. JOE MIZZI
staqsa lill-

Ministru tal-Edukazzjoni u x-Xogħol

  Tista’ l-Ministru tgħid għaliex il-kwalifika Access to HE Diploma Humanities/Social Sciences provduta minn Newcastle College mhux qed tiġi rikonoxxuta mill-Kunsill Malti għall-Kwalifiki minkejja li l-persuna li d-dettalji dwarha qed jingħataw separatament preżentat korrispondenza mill-Office of the Qualifications and Examinations Regulator (Ofqual) li turi li din il-kwalifika hija rikonoxxuta?

18/04/2012

*
33885.
L-ONOR. JOE MIZZI
staqsa lill-

Ministru għall-Infrastruttura, Trasport u Komunikazzjoni

  Jista l-Ministru jgħid fiex wasal il-proċess tad-disinn fuq it-triq il-ġdida li tagħti għal Smart City, meta se jinħarġu t-tenders u meta hu ppjanat li jinbeda x-xogħol?

19/04/2012

*
33965.
L-ONOR. SILVIO PARNIS
staqsa lill-

Ministru tas-Saħħa, l-Anzjani u l-Kura fil-Komunità

  B'referenza għall-mistoqsija parlamentari 32936, jista' l-Ministru jara l-każ tal-persuna li d-dettalji dwarha qed jingħataw separatament li t-talba tagħha għadha ma ġietx milqugħa?

23/04/2012

*
34000.
L-ONOR. SILVIO PARNIS
staqsa lill-

Ministru tal-Ġustizzja, Konsultazzjoni Pubblika u l-Familja

  Jista' l-Ministu jara l-każ ta' anzjan li d-dettalji dwaru qed jingħataw separatament li kull m'għandu pensjoni hija €395 fix-xahar u jħoss li mhux jieħu l-pensjoni li ħaqqu? 

24/04/2012

*
34011.
L-ONOR. SILVIO PARNIS
staqsa lill-

Ministru għall-Infrastruttura, Trasport u Komunikazzjoni

  B'referenza għall-mistoqsija parlamentari 30311, jista' l-Ministru jgħid x'ġie rranġat issa wara li l-kunsill issotometa l-pjata?

24/04/2012

*
34087.
L-ONOR. SILVIO PARNIS
staqsa lill-

Ministru tal-Ġustizzja, Konsultazzjoni Pubblika u l-Familja

  Jista' l-Ministru jara fejn waslet l-applikazzjoni għal flus arretrati tal-individwu li d-dettalji dwaru qed jingħataw separatament li kien jaħdem shipbuilding? 

26/04/2012

*
34094.
L-ONOR. SILVIO PARNIS
staqsa lill-

Ministru tal-Finanzi, l-Ekonomija u Investiment

  Jista' l-Ministru jgħid fiex waslet it-talba ta' taxxa dovuta lill-persuna li d-dettalji dwarha qed jintbagħtu separatament peress li għadha ma rċeviet xejn? 

26/04/2012

*
34095.
L-ONOR. SILVIO PARNIS
staqsa lill-

Ministru għall-Infrastruttura, Trasport u Komunikazzjoni

  B'referenza għall-mistoqsija parlamentari 31720, jista' l-Ministru jara fiex wasal u meta se jibda x-xogħol ta' rranġar ta' Triq Ġistakor f'Ħal Għaxaq? Jista' jgħid x'inhuma l-aħħar żviluppi

26/04/2012

*
34415.
L-ONOR. FRANCO DEBONO
staqsa lill-

Ministru tal-Intern u Affarijiet Parlamentari

  Jista' l-Ministru jgħid jekk hu rċeviex korrispondenza minn assoċjazzjonijeit tal-Pulizija fl-Ewropa li kkritikaw il-proposti tiegħu għat-twaqqif tal-Assoċjazzjoni tal-Pulizja?

09/05/2012

*
34416.
L-ONOR. FRANCO DEBONO
staqsa lill-

Ministru tal-Intern u Affarijiet Parlamentari

  Jista' l-Ministru jgħid kemm għandha vetturi għad-dispożizzjoni tagħha t-Taqsima tal-Pulizija tat-Traffiku u jekk hemmx il-ħsieb li dawn jiżdiedu?

09/05/2012

*
34417.
L-ONOR. FRANCO DEBONO
staqsa lill-

Ministru tal-Intern u Affarijiet Parlamentari

  Jista' l-Ministru jgħid kemm-il membru fil-Korp tal-Pulizija ġie sospiż fl-aħħar ħames snin? Kull wieħed kemm dam hekk sospiż u għal-liema raġuni?

09/05/2012

*
34418.
L-ONOR. FRANCO DEBONO
staqsa lill-

Ministru tal-Intern u Affarijiet Parlamentari

  Jista' l-Ministru jgħid fl-aħħar ħames snin kemm membri tal-Korp tal-Pulizija nstabu ħatja ta' reati kriminali u x'kienu l-pieni li ngħataw? Jista' jgħid jekk dawn għandhomx fil-Korp? 

09/05/2012

*
34419.
L-ONOR. FRANCO DEBONO
staqsa lill-

Ministru tal-Intern u Affarijiet Parlamentari

  Jista' l-Ministru jgħid fl-aħħar ħames snin kemm tressqu l-Qorti membri tal-Korp tal-Pulizija akkuażti b'reati kriminali?

09/05/2012

*
34448.
L-ONOR. ANTHONY AGIUS DECELIS
staqsa lill-

Ministru għall-Infrastruttura, Trasport u Komunikazzjoni

  Jista' l-Ministru jgħid liema awtorità hija responsabbli biex tagħmel is-sinjali tat-toroq kif ukoll il-kaxxi il-bojod u s-sofor li fihom jipparkjaw il-karozzi?

10/05/2012

*
34449.
L-ONOR. ANTHONY AGIUS DECELIS
staqsa lill-

Ministru għall-Infrastruttura, Trasport u Komunikazzjoni

  Jista' l-Ministru jgħid jekk is-sinjali kollha tat-toroq għandhomx bżonn xi permess minn xi awtorità nazzjonali ċentrali, jew inkella jekk il-kunsill lokali jistax ipinġi dawn is-sinjali mingħajr il-permess ta' din l-awtorità ċentrali?

10/05/2012

*
34450.
L-ONOR. ANTHONY AGIUS DECELIS
staqsa lill-

Ministru għall-Infrastruttura, Trasport u Komunikazzjoni

  Jista' l-Ministru jgħid b'liema loġika jitmexxa l-ħsieb li meta jkun hemm xi ċittadin li jkun ipparkja l-karozza tiegħu b'inqas minn ħames metri 'l bogħod minn xi kantuniera dan jiġi mħarrek u mwaħħal ċittazjoni u jekk f'din l-istess triq isiru l-kaxxi l-bojod anke jekk l-ewwel kaxxa tkun ftit ċentimetri 'l bogħod mill-kantuniera li tipparkja f'dik il-kaxxa ma jkun illegali? Mela jekk karozza li tkun ipparkja inqas minn ħames metri 'l bogħod minn kantuniera hija perikoluża għat-traffiku li jkun għaddej, ikun hemm kaxxa bajda impinġija mal-art, dan il-periklu ma jibqax hemm?

10/05/2012

*
34451.
L-ONOR. ANTHONY AGIUS DECELIS
staqsa lill-

Ministru għall-Infrastruttura, Trasport u Komunikazzjoni

  Jista' l-Ministru jgħid fejn ċittadin jista' jitlob biex il-parkeġġ fit-triq tiegħu jkun organizzat aħjar ġewwa l-istess triq? Hija responsabbilità tal-kunsill li jsir dan jew ta' xi awtorità oħra?

10/05/2012

*
34452.
L-ONOR. ANTHONY AGIUS DECELIS
staqsa lill-

Ministru tas-Saħħa, l-Anzjani u l-Kura fil-Komunità

  Jista' l-Ministru jgħid kienx hemm aktar minn operatur wieħed li offra jagħti s-servizz ta' emerġenza lill-pazjenti Maltin u Għawdex? Kif intgħażel l-Isptar St. James biex jagħti dan is-servizz?

10/05/2012

*
34453.
L-ONOR. ANTHONY AGIUS DECELIS
staqsa lill-

Ministru tas-Saħħa, l-Anzjani u l-Kura fil-Komunità

  Jista' l-Ministru jgħid meta se jkun available dan is-servizz b'xejn lill-poplu minn kliniċi privati? Għaliex intgħażlu dawn il-ġranet? Fuq liema statistika mexa biex iddeċidew li għandhom ikunu dawn il-ġranet li jibda jingħata dan is-servizz u mhux ġranet oħrajn matul il-ġimgħa?

10/05/2012

*
34474.
L-ONOR. NOEL FARRUGIA
staqsa lill-

Ministru tal-Edukazzjoni u x-Xogħol

  Tista' l-Ministru tgħid kemm kellha kawżi fil-konfront ta' awtoritajiet u/jew entitajiet li jaqgħu taħt il-Ministeru tagħha matul dawn l-aħħar ħames snin sena b'sena?

10/05/2012

*
34475.
L-ONOR. NOEL FARRUGIA
staqsa lill-

Ministru għat-Turiżmu, l-Ambjent u l-Kultura

  Jista' l-Ministru jgħid kemm kellu kawżi fil-konfront ta' awtoritajiet u/jew entitajiet li jaqgħu taħt il-Ministeru tiegħu matul dawn l-aħħar ħames snin sena b'sena?

10/05/2012

*
34476.
L-ONOR. NOEL FARRUGIA
staqsa lill-

Ministru għall-Infrastruttura, Trasport u Komunikazzjoni

  Jista' l-Ministru jgħid kemm kellu kawżi fil-konfront ta' awtoritajiet u/jew entitajiet li jaqgħu taħt il-Ministeru tiegħu matul dawn l-aħħar ħames snin sena b'sena?

10/05/2012

*
34493.
L-ONOR. LEO BRINCAT
staqsa lill-

Ministru għal Għawdex

  B'referenza għat-tieni parti tal-mistoqsija parlamentari 34121 fejn tlabt lill-Ministru biex tgħarraf lill-Kamra x'CV għandu l-ġeoloġista Għawdxi li d-dettalji dwaru qed jingataw separatament li ġie mitlub jgħin fuq il-kwestjoni tal-Azure Window fid Dwejra, tista' l-Ministru tgħid fuq liema terms of reference ġie ngaġġat u kemm se u/jew qed jitħallas għas-servizzi tiegħu?

 

10/05/2012

*
34501.
L-ONOR. JUSTYNE CARUANA
staqsiet lill-

Ministru għall-Infrastruttura, Trasport u Komunikazzjoni

  Jista' l-Ministru jpoġġi fuq il-Mejda tal-Kamra r-rapport mill-Awtorità ta' Malta dwar il-Komunikazzjoni dwar emissjonijiet mit-tagħmir ta' radar li sar fuq biċċa art li kienet tifforma parti miċ-Ċentru għal Matul il-Jum ta' Ħal Far u dan minn meta ġie stallat l-apparat sal-lum?

11/05/2012

*
34502.
L-ONOR. JUSTYNE CARUANA
staqsiet lill-

Ministru tal-Ġustizzja, Konsultazzjoni Pubblika u l-Familja

  Jista' l-Ministru jpoġġi fuq il-Mejda tal-Kamra r-rapport dwar l-istate of repair ta' kull Ċentru għal Matul il-Jum? 

11/05/2012

*
34512.
L-ONOR. OWEN BONNICI
staqsa lill-

Ministru għall-Infrastruttura, Trasport u Komunikazzjoni

  Jista' l-Ministru jgħid x'qed iżomm milli tinfetaħ in toto Triq it-Tempju fiż-Żejtun?

14/05/2012

*
34513.
L-ONOR. OWEN BONNICI
staqsa lill-

Ministru għat-Turiżmu, l-Ambjent u l-Kultura

  Jista' l-Ministru jgħid x'qed jagħmel il-gvern/l-awroritajiet responsabbli sabiex jiġi salvat razzett antikissimu li jinsab eżatt quddiem il-każin tal-banda tal-Fgura? Jista' jgħid x'sar biex Daħlet in-Niċċa l-Antika fil-Fgura tiġi ripristinata u embellished?

14/05/2012

*
34514.
L-ONOR. OWEN BONNICI
staqsa lill-

Ministru għat-Turiżmu, l-Ambjent u l-Kultura

  Jista' l-Ministru jindika, anke permezz ta' pjanta, liema huma ż-żoni f'Wied il-Għajn earmarked għal żvilupp sportiv skont il-pjani tal-ippjanar ta' pajjiżna?

14/05/2012

*
34515.
L-ONOR. OWEN BONNICI
staqsa lill-

Ministru tal-Edukazzjoni u x-Xogħol

  Tista' l-Ministru tinforma l-Kamra kemm hemm studenti li applikaw għat-TSSM Scholarship li suppost kellu jkoprilhom il-fees tagħhom għal korsijiet li huma ħadu f'St. Martin's Institute (bi ftehim bejn bank lokali, il-gvern u l-iskola)?  Kemm minnhom ma ngħatawx dan l-ischolarship?  Min ma ngħatax dan l-ischolarship, meta ġie informat li ma kienx se jingħata l-ischolarships?  Jirriżultalha li l-istudenti li applikaw għat-TSSM Scholarship ingħataw l-intendere li kull student kien se jingħata l-ischolarship?  Jekk iva, għaliex eventwalment kien hemm studenti li ma ngħatawx dan l-ischolarship?

14/05/2012

*
34516.
L-ONOR. LEO BRINCAT
staqsa lill-

Ministru għar-Riżorsi u Affarijiet Rurali

  Jista' l-Ministru jqiegħed fuq il-Mejda tal-Kamra d-daily data sheets tal-aħħar xahar tal-kejl permezz tal-wind mast tax-xejriet tar-riħ li qed isir fil-Mellieħa? 

14/05/2012

*
34517.
L-ONOR. JOSEPH M. SAMMUT
staqsa lill-

Ministru għall-Kompetizzjoni Ġusta, Negozji Żgħar u Konsumatur

  Jista' l-Ministru jgħid sena b'sena kemm-il biċċa art ġiet esproprijata matul l-aħħar għaxar snin sabiex tinfetaħ jew titwessa' xi triq ġo żona indikata għall-iżvilupp fejn tali triq tkun skemata mill-Awtorità ta' Malta dwar l-Ambjent u l-Ippjanar? Jista' jagħti l-isem tat-triq u l-lokalità għal kull biċċa art rispettiva?

Kemm tħallsu flus mill-gvern sabiex inxtrat kull biċċa minn dawn l-artijiet?

14/05/2012

*
34518.
L-ONOR. RODERICK GALDES
staqsa lill-

Ministru tal-Edukazzjoni u x-Xogħol

  Jista' l-Ministru jgħid kif inhi l-proċedura tal-entrance għaċ-childcare centres fl-iskejjel tal-gvern u għaliex qed jintalab l-income tal-familji li japplikaw?

14/05/2012

*
34519.
L-ONOR. LEO BRINCAT
staqsa lill-

Ministru għar-Riżorsi u Affarijiet Rurali

  B’referenza għat-tweġiba mogħtija għall-mistoqsija parlamentari 32823, jista' l-Ministru jgħid jekk il-ftehim tal-14 ta’ Mejju 2008 li tqiegħed fuq il-Mejda tal-Kamra ġiex segwit minn kuntratt ieħor bil-parteċipazzjoni ta’ skemi, kif previst fl-istess ftehim? Jekk iva, jista’ jqiegħed kopja ta’ dan il-ftehim fuq il-Mejda tal-Kamra? Jista’ jgħid ukoll liema skemi tal-ġbir/riċiklaġġ ta’ waste packaging eżistenti f’pajjiżna f’dak il-perjodu ġew mistiedna biex jipparteċipaw jew ikunu parti mill-ftehim tal-14 ta’ Mejju 2008 illi l-gvern iffirma mal-kunsilli lokali u mal-GRTU?

14/05/2012

*
34520.
L-ONOR. OWEN BONNICI
staqsa lill-

Ministru għall-Kompetizzjoni Ġusta, Negozji Żgħar u Konsumatur

  Jista' l-Ministru jgħid x'titolu għandu l-gvern fuq l-ex Pixxina Nazzjonali f'Wied il-Għajn?  F'idejn min qiegħed il-pussess ta' din l-ex Pixxina Nazzjonali preżentament? Jekk kien hemm trasferiment tal-pussess mill-gvern favur terza persuna, x'kundizzjonijiet kien hemm għal tali trasferiment?  Jista' l-Ministru jpoġġi fuq il-Mejda tal-Kamra l-kuntratt relattiv? Min hu s-sid taż-żona prestina li hemm biswit l-ex Pixxina Nazzjonali preżentament, liema żona pristina tibqa' tieħdok sax-Xgħajra?  Hemm xi piżijiet/drittijiet reali favur terzi f'din iż-żona?

14/05/2012

*
34521.
L-ONOR. OWEN BONNICI
staqsa lill-

Ministru tal-Edukazzjoni u x-Xogħol

  Tista' l-Ministru tgħid x'titolu għandu l-gvern fuq l-ex Pixxina Nazzjonali f'Wied il-Għajn?  F'idejn min qiegħed il-pussess ta' din l-ex Pixxina Nazzjonali preżentament? Jekk kien hemm trasferiment tal-pussess mill-gvern favur terza persuna, x'kundizzjonijiet kien hemm għal tali trasferiment?  Tista' l-Ministru tpoġġi fuq il-Mejda tal-Kamra l-kuntratt relattiv? Min hu s-sid taż-żona prestina li hemm biswit l-ex Pixxina Nazzjonali preżentament, liema żona pristina tibqa' tieħdok sax-Xgħajra?  Hemm xi piżijiet/drittijiet reali favur terzi f'din iż-żona?

14/05/2012

*
34522.
L-ONOR. LEO BRINCAT
staqsa lill-

Ministru tal-Finanzi, l-Ekonomija u Investiment

  Jista' l-Ministru jgħid meta mistennija jiġu konklużi t-taħdidiet mal-aġenzija statali Taljana Terna dwar l-interconnector kif wkoll li jinħarġu l-permessi meħtieġa?

14/05/2012

*
34523.
L-ONOR. LEO BRINCAT
staqsa lill-

Ministru tal-Finanzi, l-Ekonomija u Investiment

  Billi l-Ministru ftit ilu qal li bl-interconnector se nixtru enerġija b’rati irħas minn tal-lum, jista' l-Ministru jgħid b’kemm mistenni jinxtara l-elettriku permezz tal-interconnector u jekk sarux xi taħdidiet dwar dan diġà? Jekk iva, meta mistennija li jiġu konklużi?

14/05/2012

*
34524.
L-ONOR. STEFAN BUONTEMPO
staqsa lill-

Ministru tal-Ġustizzja, Konsultazzjoni Pubblika u l-Familja

  B'referenza għat-tweġiba tal-mistoqsija parlamentari 34160, jista' l-Ministru jieħu l-passi neċessarji biex il-problema li għandu l-persuna msemmija rigward kontijiet ta' dawl u ilma tiġi solvuta biex imbagħad jibda jirċevi l-voucher dovut lilu?

14/05/2012

*
34525.
L-ONOR. LEO BRINCAT
staqsa lill-

Viċi Prim Ministru u Ministru tal-Affarijiet Barranin

  Billi ftit ilu kelliem għall-Ministeru tal-Affarijiet Barranin kien ġie rrapurtat li qal lill-ġurnal The Times li l-Pulizija kienet qed tinvestiga allegazzjonijiet dwar abbużi u tixħim fit-Taqsima Konsulari tal-Ambaxxata Maltija fi Tripli b’konnessjoni mal-ħruġ tal-visas, jista' l-Ministru jgħid x’kien l-eżitu tal-investigazzjonijiet tal-pulizija minħabba ż-żmien li għadda minn dak iż-żmien 'il hawn?

14/05/2012

*
34526.
L-ONOR. CHARLES BUHAGIAR
staqsa lill-

Ministru tas-Saħħa, l-Anzjani u l-Kura fil-Komunità

  Jista' l-Ministru jgħid f'liema stadju waslet l-applikazzjoni tal-anzjan li d-dettalji dwaru qed jingħataw separatament u li jixtieq jidħol fid-Dar tal-Anzjani tal-Imtarfa?

14/05/2012

*
34527.
L-ONOR. FRANCO DEBONO
staqsa lill-

Ministru tal-Intern u Affarijiet Parlamentari

  Jista' l-Ministru jgħid fil-preżent kemm priġunieri fil-Faċilità Korrettiva ta' Kordin qed isegwu korsijiet fl-Università u liema huma dawn il-korsijiet?

14/05/2012

*
34532.
L-ONOR. CHARLES BUHAGIAR
staqsa lill-

Ministru tal-Intern u Affarijiet Parlamentari

  Jista' l-Ministru jwieġeb mistoqsija parlamentari 34380 li oriġinarjament saret lill-Ministru għar-Riżorsi u Affarijiet Rurali u li issa ġiet riferuta lilu u jagħti d-dettalji tal-kirja li teżisti fir-rigward tal-Ġnien ta' Hastings? Jista' jgħid kif intgħażlu l-kumpaniji li għandhom id-dritt esklużiv li jagħmlu t-tiġijiet u funzjonijiet oħra f'dan il-post u kemm idaħħal il-gvern mill-flus li jitħallsu għal dawn l-attivitajiet?

14/05/2012

*
34533.
L-ONOR. CHARLES BUHAGIAR
staqsa lill-

Ministru għat-Turiżmu, l-Ambjent u l-Kultura

  Jista' l-Ministru jwieġeb mistoqsija parlamentari 34379 li oriġinajrament saret lill-Ministru għar-Riżorsi u Affarijiet Rurali u li issa ġiet riferuta lilu u jagħti dettalji dwar il-kirja tas-Saluting Battery fil-Belt? Jista' jgħid kif intagħżlet il-kumpanija li għandha dritt esklussivli tagħmel tiġijiet u funzjonijiet oħra f'dan il-post u kemm qiegħed idaħħal il-gvern mill-flus li jitħallsu għal dawn l-attivitajiet?

14/05/2012

*
34534.
L-ONOR. CHARLES BUHAGIAR
staqsa lill-

Ministru għall-Infrastruttura, Trasport u Komunikazzjoni

  Jista' l-Ministru jwieġeb mistoqsijiet parlamentari 34366, 34170 u 34034 u jgħid x'inhu t-tul ta' toroq f'Malta u Għawdex separatament li huma kklassifikati bħala arterjali, distributorji u lokali separatament?

14/05/2012

*
34535.
L-ONOR. NOEL FARRUGIA
staqsa lill-

Ministru għall-Infrastruttura, Trasport u Komunikazzjoni

  Jista' l-Ministru jwieġeb mistoqsijiet parlamentari 33962 u 32951 u jgħid min huma l-konsulenti li jaħdmu fil-Ministeru, fid-dekastru u entitajiet li jaqgħu taħtu? F'liema qasam jagħtu konsultazzjoni? X'salarju u kundizzjonjiet għandhom? 

14/05/2012

*
34536.
L-ONOR. NOEL FARRUGIA
staqsa lill-

Ministru tal-Finanzi, l-Ekonomija u Investiment

  Jista' l-Ministru jwieġeb mistoqsijiet parlamentari 33961 u 32953 u jgħid min huma l-konsulenti li jaħdmu fil-Ministeru, fid-dekastru u entitajiet li jaqgħu taħtu? F'liema qasam jagħtu konsultazzjoni? X'salarju u kundizzjonjiet għandhom? 

14/05/2012

*
34537.
L-ONOR. NOEL FARRUGIA
staqsa lill-

Ministru tal-Finanzi, l-Ekonomija u Investiment

  Jista' l-Ministru jwieġeb mistoqsija parlamentari 34236 u cioè: B'referenza għall-mistoqsija parlamentari 33024, jista' l-Ministru jgħid x'jinvolvu x-xogħlijiet? Kemm huwa stmat li jiswew? Kemm hija l-ħażna tal-ilma li jesa' l-ġibjun?

14/05/2012

*
34539.
L-ONOR. ANTON REFALO
staqsa lill-

Ministru għall-Infrastruttura, Trasport u Komunikazzjoni

  Jista' l-Ministru jwieġeb mistoqsija parlamentari 34443 u jgħid x'inhu r-raġuni li l-Kunsill Lokali tal-Mellieħa imexxi mis-Sindku tiegħu qed jitħalla arbitrajament u kontra l-liġi li permezz ta' wardens stazzjonati fil-bajja tal-Għadira jinibixxi milli jgħaddi mir-raħal tal-Mellieħa vetturi li jkunu ġejjin minn Għawdex, b'konsegwenza li dawn qegħdin jintbagħtu jgħaddu mit-triq ħdejn Popeye's Village li hija jeqa, perikoluża u b'konsegwenza ta' dan il-vjaġġ minn Għawdex lejn Malta twal bejn 15 u 30 minuta u ħafna drabi ukoll persuni jitilfu l-appuntamenti tagħhom jew jidħalu tard għax-xogħol jew anki t-titjiera li jkollhom jaqbdu mill-Ajruport Internazzjonali ta' Malta? Jista' jispjega b'liema dritt qiegħda ssir din id-destinazzjoni bejn persuni bl-ID li joqogħdu l-Mellieħa jew li jkollhom pass speċjali li jgħaddu mill-Mellieħa u oħrajn li għandhom ir-residenza tagħhom Għawdex? Ma jaħsibx li din mhi xejn ħlief diskriminazzjoni li tkisser sfaċċatament id-drittijiet fundamentali tal-bniedem kif hemm fil-kostituzzjoni ta' Malta u msaħħa fil-Konvenzjoni Ewropea dwar id-drittijiet tal-Bniedem?

14/05/2012

*
34540.
L-ONOR. ANTON REFALO
staqsa lill-

Ministru għall-Infrastruttura, Trasport u Komunikazzjoni

  Jista' l-Ministru jwieġeb mistoqsija parlamentari 34444 u cioè: In vista tal-press release maħruġa mill-Gozo Business Chamber, tista' l-Ministru tispjega x'passi qiegħda tieħu sabiex tassigura li l-ksur sfaċċat tal-liġi mwettqa mis-Sindku tal-Mellieħa kontra l-Għawdxin u dawk li jżuru Għawdex titneħħa fis-sens li dan is-Sindku m'għandu l-ebda dritt li jimpedixxi lil dawk kollha residenti f'Għawdex jew li jkunu marru Għawdex milli jgħaddu mill-Mellieħa? Ma tafx li dan qiegħed iżid il-hardship lill-Għawdxin u jnaffar iżjed it-Turiżmu (speċjalment dak intern) lejn Gżira Għawdxija speċjalment f'dan iż-żmien meta t-triq taċ-Ċirkewwa hija kollha maqluha bil-konsegwenza li min fejn qieħed jgħaddi t-traffiku l-istess Sindku tal-Mellieħa, il-vjaġġ qiegħed jitawwal bejn 15 u 30 minuta u mhux l-ewwel darba li jkun hemm xi inċident tal-karozzi fejn Popeye's Village u l-konsegwenza ta' dan huma li jwassal għal aktar dewmien u tbatija u hemm niex inkluzi turisti li tilfu il-flight tagħhom?


14/05/2012

*
34541.
L-ONOR. ANTON REFALO
staqsa lill-

Ministru tas-Saħħa, l-Anzjani u l-Kura fil-Komunità

  Jista' l-Ministru jwieġeb mistoqsija parlamentari 34009 u jara li l-persuna li d-dettalji dwarha qed jintbagħtu separatament, u li għandha problema fl-ispina tagħha tingħata prijorità għall-operazzjoni li għandha bżonn tagħmel minħabba l-uġigħ li qed issofri  peress li hi nfurmata li għandha xhur tistenna jekk mhux snin għal din l-operazzjoni?

14/05/2012

*
34542.
L-ONOR. RODERICK GALDES
staqsa lill-

Ministru tal-Finanzi, l-Ekonomija u Investiment

  Jista' l-Ministru jgħid għaliex ir-refund tal-VAT fuq it-tieġ tal-persuna li d-dettalji dwaru qed jingħataw separatament għadhom ma ngħatawx?

14/05/2012

*
34543.
L-ONOR. EVARIST BARTOLO
staqsa lill-

Ministru għat-Turiżmu, l-Ambjent u l-Kultura

  Jista' l-Ministru jgħid x'passi ħadet l-Awtorità ta' Malta dwar l-Ambjent u l-Ippjanar dwar Sqaq Ħarruba li ġie spezzjonat mil-Area Enforcement Officer tal-Awtorità ta' Malta dwar l-Ambjent u l-Ippjanar li d-dettalji dwarha qed jingħataw separatament minħabba perikolu li din toħloq għar-residenti tal-inħawi?

14/05/2012

*
34544.
L-ONOR. EVARIST BARTOLO
staqsa lill-

Ministru tal-Edukazzjoni u x-Xogħol

  Tista' l-Ministru tgħid kemm hemm tfal bħalissa li mhumiex jattendu l-iskola fl-iskejjel ta' Malta u Għawdex għax m'għandhomx learning support assistant għal xi raġuni jew oħra?

14/05/2012

*
34545.
L-ONOR. EVARIST BARTOLO
staqsa lill-

Ministru tal-Edukazzjoni u x-Xogħol

  Tista' l-Ministru tgħid kemm hemm tfal li għadu ma sarx l-Individual Education Program tagħhom għas-sena skolastika 2011-2012?

14/05/2012

*
34546.
L-ONOR. EVARIST BARTOLO
staqsa lill-

Ministru tal-Edukazzjoni u x-Xogħol

  Minkejja li l-Università ta' Malta ssospendiet il-kollaborazzjoni tagħhom mas-SIB Labortatories Ltd minħabba l-iskandlu tal-Fondazzjoni Salvatore Maugeri ta' Pavia, tista' l-Ministru tgħid għaliex għadha qed tħalli lil din il-kumpanija ġġib il-logo tal-Università fil-website tagħha u l-link għall-Università u għadha qed tingħata l-impressjoni li ma nbidel xejn ma' din il-kumpanija?

14/05/2012

*
34547.
L-ONOR. EVARIST BARTOLO
staqsa lill-

Ministru tal-Ġustizzja, Konsultazzjoni Pubblika u l-Familja

  Jista' l-Ministru jgħid kemm għandu żgħażagħ b'diżabilità li jattendu xi ċentru ta' taħriġ għall-adulti?

14/05/2012

*
34548.
L-ONOR. EVARIST BARTOLO
staqsa lill-

Ministru tal-Ġustizzja, Konsultazzjoni Pubblika u l-Familja

  Jista' l-Ministru jgħid kemm hemm żgħażagħ b'diżabilità li qed jistennew li jidħlu f'xi ċentru għat-taħriġ tal-adulti?

14/05/2012

*
34555.
L-ONOR. CARMELO ABELA
staqsa lill-

Ministru tal-Intern u Affarijiet Parlamentari

  B'referenza għall-mistoqsija parlamentari 33084, filwaqt li l-prassi tista' tinbidel speċjalment fejn hemm persuni pubbliċi li kulħadd jaf li għandhom xi forma ta' skorta jew għassa, jista' l-Ministru għallinqas jagħti dettalji mingħajr ma jissemmew il-persuni u l-ispejjeż jew in-nefqa marbuta ma' dawn kif mitlub fil-mistoqsija oriġinali? 

15/05/2012

*
34556.
L-ONOR. CARMELO ABELA
staqsa lill-

Ministru tas-Saħħa, l-Anzjani u l-Kura fil-Komunità

  Jista' l-Ministru jwieġeb mistoqsija parlamentari 32840 u jgħid x'passi konkreti ttieħdu ħalli l-care workers li qed jaħdmu fil-qasam tas-saħħa ma jkomplux jiġu sfruttati u abbużati minħabba kundizzjonijiet ħżiena fl-impjieg tagħhom?


15/05/2012

*
34557.
L-ONOR. CARMELO ABELA
staqsa lill-

Ministru tas-Saħħa, l-Anzjani u l-Kura fil-Komunità

  Jista' l-Ministru jwieġeb mistoqsijiet parlamentari 33052 u 32418 u cioè: B'referenza għall-mistoqsija parlamentari 32225, jista' l-Ministru jagħti l-informazzjoni mis-sena 2008 'l hawn? 

15/05/2012

*
34558.
L-ONOR. CARMELO ABELA
staqsa lill-

Ministru tas-Saħħa, l-Anzjani u l-Kura fil-Komunità

  Jista' l-Ministru jwieġeb mistoqsijiet parlamentari 33490 u 33044 u jgħid kemm ġie jiswa il-ktejjeb ta' propoganda li jismu Minn Qalbna...Għalik? Kif tqassam u kemm ġie jiswa t-tqassim tiegħu? Kemm-il kopja ġiet imqassma? Jista' jgħid min għamel dan ix-xogħol u jekk ingħatax b'direct order jew le?


15/05/2012

*
34562.
L-ONOR. ANĠLU FARRUGIA
staqsa lill-

Ministru tal-Ġustizzja, Konsultazzjoni Pubblika u l-Familja

  Jista' l-Ministru jgħid kemm ġew istallati lifts fid-djar fejn hemm jgħixu persuni anzjani u b'diżabilità mis-sena 1998 sal-lum?

15/05/2012

*
34563.
L-ONOR. CHRIS AGIUS
staqsa lill-

Ministru għall-Infrastruttura, Trasport u Komunikazzjoni

  Jista' l-Ministru jgħid meta se jitkompla x-xogħol fl-area taċ-ċentru f'Bormla, peress li issa ilu aktar minn ħmistax-il ġurnata li waqaf ix-xogħol ? Jista' jagħti timeframe għax-xogħlijiet li baqa'?

15/05/2012

*
34564.
L-ONOR. CHRIS AGIUS
staqsa lill-

Ministru għar-Riżorsi u Affarijiet Rurali

  Jista' l-Ministru jgħid jekk hux konxju li trakkijiet mgħobbija waste ġej mill-impjant f'Ta Barkatt Xgħajra, qed jgħaddu miċ-ċentru ta' Bormla, u jħallu irwejjaħ kbar? Jista' jgħid jekk dawn hux se jibqgħu jgħaddu mill-istess rotta?

15/05/2012

*
34565.
L-ONOR. CHRIS AGIUS
staqsa lill-

Ministru għall-Infrastruttura, Trasport u Komunikazzjoni

  Jista' l-Ministru jgħid jekk isirux spezzjonijiet u testijiet fuq dgħajjes ta' kull daqs li jsorġu fil-marinas tagħna u dan sabiex ma jagħmlux ħsara lill-ambjent? 

15/05/2012

*
34566.
L-ONOR. CHRIS AGIUS
staqsa lill-

Ministru għall-Infrastruttura, Trasport u Komunikazzjoni

  Jista' l-Ministru jgħid meta saret Triq il-Farfett tal-Fejġel f'Ħaż-Żabbar? Jista' jgħid jekk qattx kellu kummenti u ilmenti minn residenti dwar xogħol ħażin meta saret din it-triq? Jekk fl-affermattiv, jista' jghid x'kienu dawn il-kummenti u ilmenti, u x'azzjoni ttieħdet?

15/05/2012

*
34567.
L-ONOR. CHRIS AGIUS
staqsa lill-

Ministru tas-Saħħa, l-Anzjani u l-Kura fil-Komunità

  Jista' l-Ministru jgħid kemm saru operazzjonijiet tal-katarretti minn Jannar 2012 sal-lum fl-Isptar Mater Dei u fi sptarijiet ohra, bl-ispiża tinġarr mill-gvern?

15/05/2012

*
34568.
L-ONOR. CHRIS AGIUS
staqsa lill-

Ministru tas-Saħħa, l-Anzjani u l-Kura fil-Komunità

  Jista' l-Ministru jghid kemm saru operazzjonijiet tan-knee replacement minn Jannar 2012 sal-lum fl-Isptar Mater Dei u f'isptarijiet oħra, bl-ispiża tinġarr mill-gvern?

15/05/2012

*
34572.
L-ONOR. CHARLES MANGION
staqsa lill-

Prim Ministru

  B'referenza għall-mistoqsija parlamentari 34462, jikkonferma l-Prim Ministru li kull filming fuq proprjetà privata u fuq individwi jiġi minn min jiġi huwa illegali u jikkostitwixxi ksur ta' privatezza tal-individwu kemm-il darba mhux sanċit mil-liġi? Jekk dan hu l-każ, allura CABS li jiffilmjaw mingħajr l-ebda permess, qed jagħmlu dan b'mod irregolari u illegali? 

15/05/2012

*
34583.
L-ONOR. MARIE LOUISE COLEIRO PRECA
staqsiet lill-

Ministru tas-Saħħa, l-Anzjani u l-Kura fil-Komunità

  Jista' l-Ministru jgħid x'effett se jkun hemm fuq dawk il-persuni li qed jiġu infurmati li m'għadhomx eligibbli għal karta r-roża, u li issa se jaqgħu fuq kartuna s-safra għal mediċini li għandhom bżonn? Veru jew le li dawk li kienu jieħdu ċertu servizzi b'xejn bħal hearing aid, nuċċali u dentura permezz tal-karta r-roża,  issa se jispiċċalhom dan is-servizz  bl-għeluq tal-karta r-roża?

15/05/2012

*
34585.
L-ONOR. ĊENSU GALEA
staqsa lill-

Ministru għall-Infrastruttura, Trasport u Komunikazzjoni

  Jista' l-Ministru jagħti tagħrif dwar liema talbiet pendenti għandha quddiemha Transport Malta għal dak li jirrigward traffic management fil-Mellieħa? Kemm ilhom pendenti dawn it-talbiet u meta hu mistenni li jkun hemm risposti dwarhom?

15/05/2012

*
34586.
L-ONOR. ĊENSU GALEA
staqsa lill-

Ministru għall-Infrastruttura, Trasport u Komunikazzjoni

  Jista' l-Ministru jagħti tagħrif dwar f'liema lokalitajiet hemm car park attendants li huma liċenzjati li jagħmluha ta' attendants f'Malta? X'tip ta' liċenzja toħroġ Transport Malta għal dawk li huma attendants? X'sehem għandhom il-kunsilli lokali biex jiddeċiedu fejn jista' jkun hemm car parks bil-ħlas? Liema hi l-lista ta' car parks li fihom Transport Malta għandha attendants liċenzjati?

15/05/2012

*
34587.
L-ONOR. ĊENSU GALEA
staqsa lill-

Ministru għall-Infrastruttura, Trasport u Komunikazzjoni

  Billi fil-passat kien hemm suġġerimenti li t-telgħa tax-Xemxija (Xemxija Hill) ma tibqax isservi ta' triq arterjali, jista' l-Ministru jagħti tagħrif dwar jekk hemmx xi studji partikulari li għaddejjin bħalissa dwar tali xogħol? Jista' jagħti tagħrif dwar jekk il-proposti li kien hemm fil-passat għadhomx għad-diskussjoni?

15/05/2012

*
34588.
L-ONOR. GINO CAUCHI
staqsa lill-

Ministru tal-Ġustizzja, Konsultazzjoni Pubblika u l-Familja

  Fil-każ ta' persuni li qed jieħu l-benefiċċju talli qed jieħu ħsieb il-ġenituri tagħhom, jista' l-Ministru jgħid għalfejn dawn ikollhom xorta waħda jħallsu l-kontribuzzjoni tas-sigurtà soċjali? Għalfejn fl-istess waqt mhux intitolat għal żieda sħiħa li tingħata għal għoli tal-ħajja? 

15/05/2012

*
34589.
L-ONOR. GINO CAUCHI
staqsa lill-

Ministru tal-Edukazzjoni u x-Xogħol

  Tista' l-Ministru tgħid jekk hux minnu li persuna barranija li għandha d-dritt ta' domiċilju biex tgħix f'Malta u għandha Karta tal-Identità (A) biex tattendi xi kors l-Università jkollha tħallas?

15/05/2012

*
34590.
L-ONOR. GINO CAUCHI
staqsa lill-

Ministru tal-Edukazzjoni u x-Xogħol

  Tista' l-Ministru tgħid jekk l-università tagħtix korsijiet fl-ingliż lill-barranin li jgħixu Malta u li ma jkollhomx kwalifika bil-għan li jiksbu din il-kwalifika meħtieġa? Jekk fl-affermattiv, dan isir bi ħlas u jekk iva, tista' tindika kemm huwa l-ħlas li jintalab?

15/05/2012

*
34591.
L-ONOR. GINO CAUCHI
staqsa lill-

Prim Ministru

  Jista' jwieġeb mistoqsija parlamentar 34362 u jitlob l-Awtorità tax-Xandir biex tgħaddi lista ta' kemm kien hemm Ministri, Segretarji Parlamentari u deputati tal-Gvern mistiedna fuq programmi ta' TVM minn Ottubru 2011 s'issa? Jista' jitlob li din il-lista tingħata programm programm? Jista' jgħid kemm kien hemm deputati tal-Oppożizzjoni mistiedna fl-istess perjodu? Il-monitors tal-Awtorità tax-Xandir qett irrilevaw nuqqas ta' bilanċ f'dawn il-programmi?

15/05/2012

*
34592.
L-ONOR. GINO CAUCHI
staqsa lill-

Prim Ministru

  Jista' l-Prim Ministru jagħti d-dettalji dwar kemm hemm impjegati jaħdmu fit-taqsima tal-monitoring tal-Awtorità ta' Malta tax-Xandir? X'xogħol isir f'din it-taqsima ta' kull jum? Jista' jindika jekk isirx rapport fuq kull programm imxandar? Jista' jgħid jekk jinżammx record ta' dawn il-monitoring reports? Kemm qed tiswa din it-taqsima lill-budget tal-Awtorità?

15/05/2012

*
34593.
L-ONOR. GINO CAUCHI
staqsa lill-

Prim Ministru

  Jista' l-Prim Ministru jindika jekk hux minnu li l-Awtorità ta' Malta tax-Xandir mhux qed tagħmel moniteraġġ kontinwu tal-programmi kollha mxandra fuq TVM u TVM 2? Jekk dan minnu, tista' tingħata raġuni għalfejn hemm dan in-nuqqas?

15/05/2012

*
34599.
L-ONOR. MICHAEL FALZON
staqsa lill-

Ministru tal-Intern u Affarijiet Parlamentari

  Jista' l-Ministru jinforma lill-Kamra kemm kien hemm membri fil-Korp tal-Pulizija fl-1 ta' Mejju 2012 fis-segwenti gradi:

a) assistenti kummissarji;

b) supredententi;

ċ) spetturi;

d) maġġuri u

e) surġenti?

16/05/2012

*
34600.
L-ONOR. MICHAEL FALZON
staqsa lill-

Ministru tal-Intern u Affarijiet Parlamentari

  Jista' l-Ministru jinforma lil din il-Kamra kemm saru reati fis-snin 2012 u 2011, lokalità b'lokalità u x'tip ta' reati kienu dawn? Jista' jgħid kemm minn dawn ir-reati kienu solvuti mill-Korp tal-Pulizija kategorija b'kategorija? 

16/05/2012

*
34601.
L-ONOR. MICHAEL FALZON
staqsa lill-

Ministru tal-Intern u Affarijiet Parlamentari

  Fid-dawl tal-istqarrija pubblika li għamel il-Ministru riċentament fis-sens illi, "l-istrateġija fil-Qasam tal-Intern qed tirnexxi...", jista' l-Ministru jpoġġi fuq il-Mejda tal-Kamra kopja ta' din l-istrateġija? Jista' jgħid kif saret din l-istrateġija? Min kien involut fit-tfassil tagħha u min kienu l-konsulenti involuti? X'inhi t-timeframe ta' din l-istrateġija u fejn hu mistenni li din twassalna?

16/05/2012

*
34608.
L-ONOR. ĊENSU GALEA
staqsa lill-

Ministru għall-Infrastruttura, Trasport u Komunikazzjoni

  Jista' l-Ministru jagħti tagħrif dwar kemm kien hemm toroq fl-inħawi tal-Mellieħa (bejn il-Mellieħa u ċ-Ċirkewwa) li ngħataw it-tarmac bħala parti mix-xogħol preparatorju, biex ikunu jistgħu jiġu pprovduti toroq alternattivi, waqt li jkun għaddej ix-xogħol fuq it-toroq arterjali? Kemm sewa dan ix-xogħol għal Transport Malta, u kemm kien it-tul ta' toroq li ġew miksija?

16/05/2012

*
34609.
L-ONOR. ĊENSU GALEA
staqsa lill-

Ministru għat-Turiżmu, l-Ambjent u l-Kultura

  Jista' l-Ministru jagħti taghrif dwar liema huma l-inizjattivi li qed jittieħdu mill-Ministeru għat-Turiżmu, biex l-inħawi ta' San Pawl il-Baħar ikollhom titjib f'dawk li huma l-faċilitajiet turistiċi li jipprovdu?

16/05/2012

*
34610.
L-ONOR. ĊENSU GALEA
staqsa lill-

Ministru għat-Turiżmu, l-Ambjent u l-Kultura

  Jista' l-Minstru jagħti tagħrif dwar kemm nefqet l-Awtorità Maltija għat-Turiżmu, bħala sehem tagħha fl-organizazzjoni tal-Fireworks Festival li nżamm din is-sena fl-inħawi tal-breakwater ta' Bugibba? Minbarra l-awtorità min ħallas għall-istess festival?

16/05/2012

*
34628.
L-ONOR. ANĠLU FARRUGIA
staqsa lill-

Ministru tal-Edukazzjoni u x-Xogħol

  Tista' l-Ministru tgħid jekk il-persuna li d-dettalji dwarha qed jingħataw separatament, li waqt iż-żmien li kien jagħti konsulenza fil-Korporazzjoni għax-Xogħol u Taħriġ bħala legal counsel, kellux ukoll xi rapporti kontra tiegħu għand id-Data Protection Commission?

16/05/2012

*
34629.
L-ONOR. JUSTYNE CARUANA
staqsiet lill-

Ministru tal-Intern u Affarijiet Parlamentari

  Jista' l-Ministru jwieġeb mistoqsija parlamentari 34217 li oriġinarjament saret lill-Ministru għall-Infrastruttura, Trasport u Komunikazzjoni u li issa ġiet riferuta lilu u jgħid meta ħa tiġi asfaltata Triq Dr. George Macadam fix-Xagħra Għawdex?

16/05/2012

*
34636.
L-ONOR. ANTON REFALO
staqsa lill-

Ministru tal-Finanzi, l-Ekonomija u Investiment

  Jista' l-Ministru jgħid kemm biljetti nbiegħu kull sena mill-2004 ‘l hawn għal vetturi kummerċjali biex jaqsmu bejn Għawdex u Malta? Jista’ jagħti din l-informazzjoni skont il-kategorija tal-vetturi?

16/05/2012

*
34637.
L-ONOR. ANTON REFALO
staqsa lill-

Ministru għall-Infrastruttura, Trasport u Komunikazzjoni

  Jista’ l-Ministru jgħid jekk hux programmat li tinbena triq alternattiva għall-Imġarr? Jekk fl-affermattiv, x’sar s’issa għat-twettiq ta’ dan il-proġett? Saru xi studji fuq il-proġett? Jekk fl-affermattiv, jista’ jpoġġi kopja tagħhom fuq il-Mejda tal-Kamra? Saru xi pjanti tiegħu? Jekk fl-affermattiv, jista’ jpoġġi kopja tagħhom fuq il-Mejda tal-Kamra?

16/05/2012

*
34638.
L-ONOR. ANTON REFALO
staqsa lill-

Ministru għall-Infrastruttura, Trasport u Komunikazzjoni

  Jista’ l-Ministru jgħid jekk hux programmat li jsir tkabbir tal-port tal-Imġarr? Jekk fl-affermattiv, x’sar s’issa għat-twettiq ta’ dan il-proġett? Saru xi studji fuq il-proġett? Jekk fl-affermattiv, jista’ jpoġġi kopja tagħhom fuq il-Mejda tal-Kamra? Saru xi pjanti tiegħu? Jekk fl-affermattiv, jista’ jpoġġi kopja tagħhom fuq il-Mejda tal-Kamra?

16/05/2012

*
34656.
L-ONOR. JOSEPH M. SAMMUT
staqsa lill-

Ministru tal-Finanzi, l-Ekonomija u Investiment

  Jista' l-Ministru jintervjeni stante li għad li r-residenti ta' Triq Melqart u Triq iż-Żejtun Marsaxlokk ippreżentaw kemm-il rapport dwar il-ħruġ ta' ilma b'konsegwenza ta' ħsarat, il-ħaddiema tal-Korporazzjoni għas-Serivizzi tal-Ilma qegħdin jonqsu milli jiġu mibgħuta fuq il-post u jsewwu l-ħsara fil-kanen tal-ilma? 

16/05/2012

*
34658.
L-ONOR. HELENA DALLI
staqsiet lill-

Ministru tal-Intern u Affarijiet Parlamentari

  Jista' l-Ministru jgħid  kemm hemm ħaddiema mal-kunsilli segwenti u kemm hi l-popolazzjoni ta' kull lokalità msemmija: Ħad-Dingli, Rabat, Siġġiewi, Ħaż-Żebbug,  Ħal Lija, Ħal Balzan, Ħ'Attard, Naxxar, Birkirkara, Tal-Pietà, Santa Venera, Ħamrun, Furjana, Valletta, Tas-Sliema u San Ġiljan?

16/05/2012

*
34659.
L-ONOR. HELENA DALLI
staqsiet lill-

Ministru tal-Ġustizzja, Konsultazzjoni Pubblika u l-Familja

  Jista' l-Ministru jwieġeb mistoqsija parlamentari 34360 u jqiegħed fuq il-Mejda tal-Kamra l-korrispondenza kollha għaż-żmien bejn 1 Frar 2010 u 30 Ġunju 2010 li għaddiet bejn il-MEUSAC u l-Kunsilli Lokali ta’ Ħad-Dingli, tar-Rabat, tal-Imdina, ta’ Ħ’Attard, ta’ Ħal-Lija, ta’ Birkirkara, ta’ Santa Venera,  ta’ Ħal-Balzan, tan-Naxxar, tal-Ħamrun, tal-Furjana u tal-Belt Valletta?

16/05/2012

*
34660.
L-ONOR. HELENA DALLI
staqsiet lill-

Viċi Prim Ministru u Ministru tal-Affarijiet Barranin

  Jista' l-Viċi Prim Ministru u Ministru tal-Affarijiet Barranin jagħti lista tal-impjegati mar-Rappreżentanza Permanenti ta' Malta fl-Unjoni Ewropea, u jgħid min huma dawk li jaħdmu full-time u part-time jew b'xi arranġamenti oħra?

16/05/2012

*
34661.
L-ONOR. HELENA DALLI
staqsiet lill-

Ministru tal-Intern u Affarijiet Parlamentari

  B'referenza għat-tweġiba tal-mistoqsija parlamentari 34254, jista' l-Ministru jgħid x'inhu x-xogħol tal-ħaddiema li jaħdmu fil-kunsilli msemmija u li jiġu minn xulxin, u kull impjegat u impjegata (li jiġu minn xulxin) kemm ilhom jaħdmu mal-kunsill?

16/05/2012

*
34665.
L-ONOR. LUCIANO BUSUTTIL
staqsa lill-

Ministru tas-Saħħa, l-Anzjani u l-Kura fil-Komunità

  Jista' l-Ministru jikkonferma li qabel l-elezzjoni tal-2008 intbagħtu ittri fid-djar ma' Malta kollha jinfurmaw persuni li kienu applikaw għal qabar li issa kienu se jakkwistaw wieħed? Jista' jgħid kemm minn dawn l-ittri intbagħtu? Jista' jgħid kemm minn dawn li irċevew l-ittri fil-fatt akkwistaw qabar? Jista' jgħid jekk l-Awtorità ta' Malta dwar l-Ambjent u l-Ippjanar approvax il-bini ta' dawn l-oqbra?

16/05/2012

*
34670.
L-ONOR. LUCIANO BUSUTTIL
staqsa lill-

Ministru tas-Saħħa, l-Anzjani u l-Kura fil-Komunità

  Jista' l-Ministru jgħid x'inhi r-raġuni li l-persuna li d-dettalji dwarha qed jingħataw separatament, se jingħata transfer minn dan il-grad u jkun mibdil ma' xi ħaddieħor, meta bord ta' inkjesta mqabbad biex jinvestigah ma sab xejn kontra tiegħu anzi kellu kliem ta' tifħir fuq ix-xogħol tiegħu? Jista' jispjega ukoll l-għala l-overtime ta' dan l-individwu ma jkunx approvat meta tal-ħaddiema l-oħra ikun approvat hekk kif jidher fl-email mibgħata lill-persuna li d-dettalji dwarha qed jingħataw separatament ukoll fl-amministrazzjoni fil-Ministeru tiegħu datata 5 t'Ottubru 2011?

16/05/2012

*
34673.
L-ONOR. PHILIP MIFSUD
staqsa lill-

Ministru tal-Intern u Affarijiet Parlamentari

  Jista' l-Ministru jgħid kemm-il offerent kien hemm għal sejħa għall-offerti pubblika mill-Kunsill Lokali ta' Ħal Tarxien li d-dettalji dwarha qed jingħataw separatament? Jista' jgħid x'offerta tefa kull offerent (inkluż il-valur tal-offerta)? Jista' jgħid min kien l-offerent li rebaħ l-offerta u fuq liema kriterji rebaħ din l-offerta? Jista' jara jekk il-proċess użat fl-ipproċessar ta' din is-sejħa għall-offerti kienx wieħed pubbliku u traspartenti jew le?

16/05/2012

*
34674.
L-ONOR. PHILIP MIFSUD
staqsa lill-

Ministru għall-Infrastruttura, Trasport u Komunikazzjoni

  Jista' l-Ministru jgħid meta beda x-xogħol ta' resurfacing ta' toroq fiż-żona magħrufa bħala Ħal Mula f'Ħaż-Żebbuġ Malta? Jista' jgħid meta dan ix-xogħol kien skedat li jitlesta? Jista' jagħti r-raġuni għaliex ix-xogħol ilu tant wieqaf b'inkonvenjent kbir għar-residenti taż-żona? Jista' jgħid x'azzjoni ħa jew qed jieħu l-kunsill lokali ta' Ħaż-Żebbuġ fil-konfront tal-kuntrattur ikkonċernat? Jista' jgħid jekk il-kuntrattur għandux penali minħabba dewmien, kemm huma l-penali u jekk dawn il-penali hux qed jiġu nfurzati? Jista' jinforma l-Kamra dwar jekk hemmx pjan ta' kontinġenza u jekk ittieħdetx deċiżjoni jekk ix-xogħol hux se jitkompla mill-istess kuntrattur jew le? Hemm data definita ta' meta x-xogħol se jitlesta?

16/05/2012

*
34680.
L-ONOR. EDWIN VASSALLO
staqsa lill-

Ministru għall-Infrastruttura, Trasport u Komunikazzjoni

  Jista' l-Ministru jwieġeb mistoqsija parlamentari 34060 u jinvestiga jekk hux possibbli li f'Triq il-Kbira għall-komunità li tgħix f'żona magħrufa ta' Sriedaq fil-Mosta, ikollhom is-servizz ta' bus shelter li tagħti kenn lil dawk li jużaw it-trasport pubbliku li jgħaddu minn dawk l-inħawi? 

17/05/2012

*
34681.
L-ONOR. KARMENU VELLA
staqsa lill-

Ministru tal-Edukazzjoni u x-Xogħol

  B’referenza għall-mistoqsija parlamentari 32553, tista’ l-Ministru tgħid x’kien l-għola livell ta’ edukazzjoni miksub b’suċċess mill-parteċipanti hekk kif inhuma maqsuma skont l-informazzjoni mpoġġija fuq il-Mejda tal-Kamra?

17/05/2012

*
34682.
L-ONOR. KARMENU VELLA
staqsa lill-

Ministru tal-Edukazzjoni u x-Xogħol

  Tista’ l-Ministru tgħid jekk l-Università ta’ Malta u l-MCAST iwettqux tracer studies fuq studenti li jkunu gradwaw? Jekk ir-riposta hija fl-affermattiv, tista’ l-Ministru tpoġġi fuq il-Mejda tal-Kamra l-aħħar rapporti li ġew mhejjija?


17/05/2012

*
34683.
L-ONOR. KARMENU VELLA
staqsa lill-

Ministru tal-Edukazzjoni u x-Xogħol

  Tista’ l-Ministru tgħid kemm kien in-numru ta’ studenti full-time li gradwaw mill-MCAST fl-2011 u fl-2010, f’liema livell ta’ studju gradwaw u kemm kien fil-bidu l-ammont ta’ studenti li applikaw biex jibdew il-kors?

17/05/2012

*
34684.
L-ONOR. KARMENU VELLA
staqsa lill-

Ministru tal-Edukazzjoni u x-Xogħol

  Tista’ l-Ministru tgħid kemm kienu l-vakanzi reklamati mill-Korporazzjoni għax-Xogħol u Taħriġ sena b’sena mill-2006 ‘l quddiem? Tista’ l-Ministru tgħid ukoll b’referenza għas-sena 2010 u 2011, liema vakanzi l-korporazzjoni sabet problema biex timla u kemm kienu bħala ammont? 

17/05/2012

*
34685.
L-ONOR. JEAN PIERRE FARRUGIA
staqsa lill-

Ministru tas-Saħħa, l-Anzjani u l-Kura fil-Komunità

  Fil-100 jum li ilu inawgurat il-MyHealth, jista' l-Ministru jgħid kemm-il persuna hemm rreġistra fis-sistema u minnhom x'kienet il-lokalità u l-età każ b'każ? Kemm minnhom jirriżulta li kienu inpatients fl-Isptar Mater Dei?  Minn barra discharge letters, meta hu maħsub li s-sistema tipprovdi wkoll lit-tobba tal-għażla tal-pazjent ir-riżultati patoloġiċi u radjoloġiċi speċifiċi hekk kif dawn jiġu maħruġa?


17/05/2012

*
34689.
L-ONOR. MICHAEL FALZON
staqsa lill-

Ministru tal-Intern u Affarijiet Parlamentari

  Jista' l-Ministru jgħid x'tip ta' protezzjoni jingħataw il-membri tal-Korp tal-Pulizija meta dawn ikunu xogħol fi stadium tal-football?

17/05/2012

*
34690.
L-ONOR. MICHAEL FALZON
staqsa lill-

Ministru tal-Intern u Affarijiet Parlamentari

  Jista' l-Ministru jinforma lil din il-Kamra x'assistenza tingħata mill-Korp tal-Pulizija lil membru tal-korp meta dan jiġi midrub fuq xogħlu, sew dik medika u sew jekk psikoloġika?

17/05/2012

*
34691.
L-ONOR. MICHAEL FALZON
staqsa lill-

Ministru tal-Intern u Affarijiet Parlamentari

  Jista' l-Ministru jinforma lil din il-Kamra kemm pulizija weġgħu u/jew tilfu ħajjithom matul il-qadi ta' dmirijiethom sena b'sena mis-sena 2002 sas-sena 2011? F'liema rank kienu dawn il-pulizija? Isir rapport jew le fuq kull tali inċident li jseħħ mir-rappreżentant tas-Saħħa u s-Sigurtà fuq il-Post tax-Xogħol tal-Korp tal-Pulizija? Jekk isir tali rapport, xi jsir minn tali rapport? 

17/05/2012

*
34706.
L-ONOR. EDWIN VASSALLO
staqsa lill-

Ministru għall-Infrastruttura, Trasport u Komunikazzjoni

  B'referenza għall-mistoqsija parlamentari 34203, jista' l-Ministru jara x'jista' jsir minħabba l-possibilità ta' inċident li jinvolvi l-karozza tal-lina X3 peress li s-sigurezza tal-karozzi tal-linja huma fil-fatt responsabilità ta' Transport Malta?

17/05/2012

*
34710.
L-ONOR. ANĠLU FARRUGIA
staqsa lill-

Prim Ministru

  Jista' l-Prim Ministru jgħid jekk il-Kodiċi ta' Etika li hemm fl-ewwel skeda tal-Att dwar l-Amministrazzjoni Pubblika jorbotx dawk kollha li jaħdmu fuq bażi full-time,  part-time u bħala konsulenti mal-awtoritajiet u aġenziji pubbliċi?  Jekk huwa l-każ jista' jgħid x'sar s'issa biex jiġi assigurat li tali kodiċi jinġieb a konjizzjoni u jiġi segwit minn dawk kollha kkonċernati?

17/05/2012

*
34711.
L-ONOR. ANĠLU FARRUGIA
staqsa lill-

Ministru għall-Kompetizzjoni Ġusta, Negozji Żgħar u Konsumatur

  B'referenza għall-mistoqsija parlamentari 33659 u in vista tan-numru  ta' ilmenti pendenti hekk kif indikat fil-mistoqsija parlamentari 33657, jista' l-Ministru jelenka dawk is-swieq li bħalissa qed jiġu investigati u huma meqjusa bħala prijorità quddiem l-Uffiċċju għall-Kompetizzjoni fi ħdan l-Awtorità ta' Malta għall-Kompetizzjoni u għall-Affarijiet tal-Konsumatur?  X'inhuma il-prattiċi fis-suq li għaldaqstant bħalissa qed jiġu investigati inkluż indikazzjoni ta' dik il-provizjoni tal-Att dwar il-Kompetizzjoni li allegatament qed tiġi miksura?  Kemm-il darba dawn il-każijiet huma meqjusa bħala prijorità, x'inhu bħalissa l-impatt fuq il-konsumatur bħala konsegwenza ta' dawn il-prattiċi? Meta beħsiebu l-Uffiċċju jikkonkludi dawn l-investigazzjonijiet f'dawk is-swieq li bħalissa jgawdu prijorità quddiem l-Uffiċċju?

17/05/2012

*
34712.
L-ONOR. ANĠLU FARRUGIA
staqsa lill-

Ministru għall-Kompetizzjoni Ġusta, Negozji Żgħar u Konsumatur

  B'referenza għall-mistoqsija parlamentari 33657, fejn fost oħrajn intqal li l-Uffiċċju għall-Kompetizzjoni fi ħdan l-Awtorità ta' Malta għall-Kompetizzjoni u Affarijiet tal-Konsumatur għamel ħafna xogħol fuq liġijiet, jista' l-Ministru jgħid għalfejn il-liġi sussidjarja elenkata iktar 'l isfel ma ġietx aġġornata u jekk humiex se jiġu aġġornati peress li uħud minnhom jew għadhom jagħmlu referenza għal strutturi li kienu jeżistu qabel ma ġie emendat l-Att dwar il-Kompetizzjoni s-sena l-oħra jew skadew jew dalwaqt jiskadu? Sa meta beħsiebu l-Uffiċċju, jekk huwa l-każ, jaġġorna din il-liġi sussidjarja rigward: 

a) L.S. 379.02 - Regolamenti dwar Ftehim Vertikali u Prattiċi Miftiehma (Eżenzjonijiet Ġenerali);

b) L.S. 379.04 - Regolamenti dwar Pattijiet ta' Ftehim Orizzontali (Eżenzjonijiet Ġenerali);

ċ) L.S. 379.05 - Regolamenti dwar Pattijiet ta' Ftehim dwar it-Trasferiment ta' Teknoloġija (Eżenzjoni Ġenerali);

d) L.S. 379.06 - Regolamenti dwar Pattijiet ta' Ftehim dwar Riċerka u Żvilupp (Eżenzjoni Ġenerali); u

e) L.S. 379.07 - Regolamenti dwar Pattijiet ta' Ftehim dwar l-Ispeċjalizzazzjoni (Eżenzjoni Ġenerali)?


17/05/2012

*
34713.
L-ONOR. ALFRED SANT
staqsa lill-

Ministru għall-Infrastruttura, Trasport u Komunikazzjoni

  Jista’ l-Ministru jieħu ħsieb jara li l-bankina fejn it-traffic lights ħdejn iċ-Ċimiterju ta’ Ħal Lija tkun verament aċċessibli għan-nies li jkunu qed jużaw wheelchair, peress li bħalissa din il-bankina hija għolja wisq għal dawn in-nies u hi ta’ inkonvenjent ghalihom?

17/05/2012

*
34714.
L-ONOR. MARIE LOUISE COLEIRO PRECA
staqsiet lill-

Ministru tas-Saħħa, l-Anzjani u l-Kura fil-Komunità

  Jista' l-Ministru jgħid xi kwalifiki f'livell Universitarju ta’ Ċertifikat u Diploma, f'livell Universitarju ta' Grad ta' Baċċellerat, Master u Dottorat, jew f'xi forma oħra, ġew sottomessi mit-tliet kandidati rispettivi li qagħdu għall-intervista silettiva għall-mili ta’ post fuq bażi temporanja dahar ma’ dahar ta’ maniġer servizzi infermeristiċ fl-Isptar Mater Dei, fl-Isptar Monte Karmeli jew fir-Residenza San Vinċenz de Paul, liema post jaqa' taħt ir-Regolament 3(b)(4)(a) tal-Avviż Legali 239/2008 dwar Kuntratti ta' Servizz għal Terminu ta' Żmien Fiss? Dan il-post kien ġie rriklamat mill-Uffiċċju tar-Riżorsi Umani fl-Amministrazzjoni Pubblika permezz taċ-Ċirkulari li d-dettalji dwarha qed jingħataw separatament, filwaqt li r-riżultat tal-intervista silettiva ġie ppubblikat mill-Kummissjoni għas-Servizz Pubbliku nhar il-Ħamis, 3 ta' Mejju 2012? Kemm kellu snin ta’ esperjenza fil-grad ta’ Maniġer Dipartimentali tal-Infermerija (Departmental Nursing Manager) kull wieħed mit-tliet kandidati rispettivi, mil-liema grad kienu ġew mistiedena l-applikazzjonijiet għall-mili tal-post imsemmi? 

17/05/2012

*
34717.
L-ONOR. MARIE LOUISE COLEIRO PRECA
staqsiet lill-

Ministru tal-Intern u Affarijiet Parlamentari

  Jista' l-Ministru jgħid għaliex għall-ewwel darba fir-requirements għall-Ingaġġ fil-Korp tal-Pulizija, hemm kundizzjoni li l-applikanti ma jistax ikollhom tattoos jew piercing permanenti? Ma jidhirlux li din il-kundizzjoni hija diskriminatorja u għaldaqstant illegali? Jista' jgħid allura, jekk fil-Korp tal-Pulizija hemm membri li għandhom tattoos jew piercing permanenti, hux se jiġu ddiskriminati jew mgħoddija dixxiplina?

17/05/2012

*
34718.
L-ONOR. MARIE LOUISE COLEIRO PRECA
staqsiet lill-

Ministru tas-Saħħa, l-Anzjani u l-Kura fil-Komunità

  Jista' l-Ministru jgħid jekk il-Gvern għandux maħsub li tinbena Dar għall-Anzjani f'Ħal Luqa, u dan għaliex, s'issa għad m'għandux Dar għall-Anzjani u jeħtieġ li l-anzjani Siġġiewin, meta jsiru dipendenti, jkollhom l-opportunita li jibqgħu jgħixu fil-kommunità li jkunu għexu fiha, peress li dan huwa l-aħjar ambjent biex l-anzjani, jkunu inkoraġġiti li jibqgħu attivi?


17/05/2012

*
34719.
L-ONOR. MARIE LOUISE COLEIRO PRECA
staqsiet lill-

Ministru tas-Saħħa, l-Anzjani u l-Kura fil-Komunità

  Jista' l-Ministru jgħid jekk il-Gvern għandux maħsub li tinbena Dar għall-Anzjani fis-Siġġiewi, u dan għaliex, s'issa għad m'għandux Dar għall-Anzjani u jeħtieġ li l-anzjani Siġġiewin, meta jsiru dipendenti, jkollhom l-opportunita li jibqgħu jgħixu fil-kommunità li jkunu għexu fiha, peress li dan huwa l-aħjar ambjent biex l-anzjani, jkunu inkoraġġiti li jibqgħu attivi?

17/05/2012

*
34720.
L-ONOR. MARIE LOUISE COLEIRO PRECA
staqsiet lill-

Ministru tas-Saħħa, l-Anzjani u l-Kura fil-Komunità

  Jista' l-Ministru jgħid jekk il-Gvern għandux maħsub li tinbena Dar għall-Anzjani f'Ħal Qormi, u dan għaliex, dan it-tielet l-akbar raħal f'Malta, s'issa għad m'għandux Dar għall-Anzjani u jeħtieġ li l-anzjani Qriema, meta jsiru dipendenti, jkollhom l-opportunita li jibqgħu jgħixu fil-kommunità li jkunu għexu fiha, peress li dan huwa l-aħjar ambjent biex l-anzjani, jkunu inkoraġġiti li jibqgħu attivi?

17/05/2012

*
34721.
L-ONOR. CHARLES MANGION
staqsa lill-

Ministru tal-Finanzi, l-Ekonomija u Investiment

  Jista' l-Ministru jgħid jekk fid-dawl tal-kriżi fil-Greċja, l-gvern għandhux contingency plan dwar kif tista' tintlaqgħat Malta kemm-il darba l-Greċja toħroġ miż-żona Euro? 

17/05/2012

*
34722.
L-ONOR. CHARLES MANGION
staqsa lill-

Ministru għat-Turiżmu, l-Ambjent u l-Kultura

  Jista' l-Ministru jgħid kemm-il applikazzjoni għall-iżvilupp ġiet sottomessa lill-Awtorità ta' Malta dwar l-Ambjent u l-Ippjanar u rrakkmondati għall-approval ġew rrifjutati mill-bord tal-awtorità presedut miċ-chairman kurrenti? Kemm-il applikazzjoni simili li kienet rakkmandata for refusal  ġiet  effettivament approvata (għalhekk rakkmandazzjoni overturned) mill-istess bord? Liema kienu l-applikazzjoniet f'kull każ u liema kienu l-proġetti f'kull każ?

17/05/2012

*
34723.
L-ONOR. HELENA DALLI
staqsiet lill-

Ministru tal-Intern u Affarijiet Parlamentari

  Jista’ l-Ministru jikkonferma li l-individwu li -dettalji dwaru qed jintbagħtu separatament, li kien inħatar mill-gvern bħala Chairman tal-Prison Board hu impjegat fl-Uffiċċju tal-Ombudsman bħala senior investigating officer? X’inhi r-rimunerazzjoni sħiħa annwali li jingħata lilu bħala riżultat ta’ din il-ħatra ta’ Chairman tal-Prison Board? Ma jidhirlux il-Ministru li din il-ħatra tikkostitwixxi kunflitt ta’ interess meta impjegat fl-Uffiċċju tal-Ombudsman li jistħarreġ ilmenti kontra l-gvern għandu fl-istess ħin kariga mħallsa mogħtija lilu mill-gvern u meta l-Uffiċċju tal-Ombudsman irid iwettaq – u jidher li qed iwettaq – il-funzjonijiet tiegħu b’mod imparzjali?

17/05/2012

*
34724.
L-ONOR. HELENA DALLI
staqsiet lill-

Ministru tal-Intern u Affarijiet Parlamentari

  Jista’ l-Ministru jikkonferma li l-individwu li d-dettalji dwaru qed jintbagħtu separatament, li ġie nominat mill-gvern biex iservi bħala r-rappreżentant Malti fuq il-European Committee for the Prevention of Toture and Inhuman or Degrading Treatment or Punishment bejn l-2011 u l-2015 hu impjegat fl-Uffiċċju tal-Ombudsman bħala senior investigating officer? Dan l-individwu jingħata xi rimunerazzjoni jew xi benefiċċji mill-Kunsill tal-Ewropa bħala riżultat ta’ din il-ħatra? Ma jidhirlux il-Ministru li din il-ħatra tikkostitwixxi kunflitt ta’ interess meta impjegat fl-Uffiċċju tal-Ombudsman li jistħarreġ ilmenti kontra l-gvern għandu fl-istess hin kariga fil-Kunsill tal-Ewropa li għaliha ġie nominat mill-gvern u meta l-Uffiċċju tal-Ombudsman irid iwettaq – u jidher li qed iwettaq – il-funzjonijiet tiegħu b’mod imparzjali?

17/05/2012

*
34750.
L-ONOR. STEFAN BUONTEMPO
staqsa lill-

Ministru għall-Kompetizzjoni Ġusta, Negozji Żgħar u Konsumatur

  Jista' l-Ministru jgħid meta mistenni jiġi iffirmat il-kuntratt ta' rikkonoxximent bejn il-Gvern ta' Malta u l-NGO ta' C.S.A.F Senglea li jieħdu ħsieb l-istray cats tal-Kottonera?


17/05/2012

MISTOQSIJIET GĦAL TWEĠIBIET BIL-MIKTUB

W555.
L-ONOR. JUSTYNE CARUANA
staqsiet lill-

Ministru tal-Edukazzjoni u x-Xogħol

  Peress li klabb sajf jibda minn year 1, peress li f'Għawdex hemm nuqqas ta' faċilitajiet għall-ħarsien tat-tfal minkejja li hemm domanda kbira tista' l-Ministru tara jekk klabb sajf jistax jiġi estiż almenu għat-tfal ta' kinder 1 u 2?

17/05/2012

ORDNIJIET TAL-ĠURNATA

1. Abbozz ta’ Liġi dwar Żvilupp Sostenibbli – Abbozz Nru 95  - Tieni Qari  (Kont) -  Ministru għat-Turiżmu, l-Ambjent u l-Kultura.

2. Abbozz ta’ Liġi dwar Proċedimenti Kollettivi – Abbozz Nru 102 – Tieni Qari (Kont) – Prim Ministru.

3. Abbozz ta’ Liġi li jemenda l-Kodiċi Kriminali – Abbozz Nru 105 – Tieni Qari  – Ministru tal-Ġustizzja, Konsultazzjoni Pubblika u l-Familja.

4. Abbozz ta’ Liġi dwar Reati kontra l-Ambjent   -  Abbozz Nru 108  -  Tieni Qari  -  Ministru tal-Ġustizzja, Konsultazzjoni Pubblika u l-Familja.

5. Abbozz ta’ Liġi li jemenda l-Att dwar l-Unjoni Ewropea – Abbozz Nru 101 – Tieni Qari (Kont)  – Prim Ministru.

6. Abbozz ta’ Liġi dwar il-Protezzjoni ta’ Min jiżvela Informazzjoni li tkun Protetta –  Abbozz Nru 58 –  Tieni Qari  -  Ministru tal-Ġustizzja, Konsultazzjoni Pubblika u l-Familja.

7. Abbozz ta’ Liġi biex jemenda l-Att dwar il-Periti – Abbozz Nru. 91 – Tieni Qari  -  Ministru għar-Riżorsi u Affarijiet Rurali.

8. Abbozz ta’ Liġi li jemenda l-Kodiċi Ċivili (Emenda Nru. 2) – Abbozz Nru. 93 – Tieni Qari (Kont)  -  Ministru tal-Ġustizzja, Konsultazzjoni Pubblika u l-Familja.

9. Abbozz ta’ Liġi li jemenda l-Att dwar il-Bank Ċentrali ta’ Malta – Abbozz Nru 96  - Tieni Qari  -  Ministru tal-Finanzi, l-Ekonomija u Investiment.

10. Abbozz ta’ Liġi li jemenda Diversi Liġijiet li jirrigwardaw Materji Kriminali – Abbozz Nru 97 – Tieni Qari  - Ministru tal-Ġustizzja, Konsultazzjoni Pubblika u l-Familja.   

11. Abbozz ta’ Liġi li jemenda l-Att dwar il-Patrimonju Kulturali - Abbozz Nru 100 – Tieni Qari – Ministru għat-Turiżmu, l-Ambjent u l-Kultura.

12. Abbozz ta’ Liġi li jemenda l-Att dwar l-Impiegi u r-Relazzjonijiet Industrijali – Abbozz Nru 103 – Tieni Qari  – Prim Ministru.

13. Abbozz ta’ Liġi li jemenda diversi liġijiet li għandhom x’jaqsmu mal-klassifikazzjoni tal-films u l-palk – Abbozz Nru 106  - Tieni Qari -  Ministru għat-Turiżmu, l-Ambjent u l-Kultura.

14. Abbozz ta’ Liġi li jemenda l-Att dwar l-Ugwaljanza għall-Irġiel u n-Nisa   -  Abbozz Nru 107  -  Tieni Qari  -  Ministru tal-Ġustizzja, Konsultazzjoni Pubblika u l-Familja.

15. Abbozz ta’ liġi li jemenda l-Kodiċi Ċivili (Emenda Nru. 3) – Abbozz Nru. 109 - Tieni Qari  -  Ministru tal-Ġustizzja, Konsultazzjoni Pubblika u l-Familja.

16. Abbozz ta’ Liġi li jemenda l-Att dwar l-Edukazzjoni – Abbozz Nru. 92 – Kumitat  -  Ministru tal-Edukazzjoni u x-Xogħol.

SKRIVAN TAL-KAMRA

KUMITATI PERMANENTI

KUMITAT PERMANENTI DWAR L-AFFARIJIET BARRANIN U EWROPEJ

Il-Kumitat Permanenti dwar l-Affarijiet Barranin u Ewropej se jiltaqa' nhar it-Tnejn, 21 ta’ Mejju, 2012 fis-6:30pm  fil-Kamra tal-Kumitati fil-Palazz il-Belt b'din l-aġenda:-
1. Minuti.
2. Konsiderazzjoni ta’ proposti leġislattivi maħruġa mill-Unjoni Ewropea fir-rigward tal-osservanza tal-prinċipju tas-sussidjarjetà:-
Proposal for a Council Regulation on the exercise of the right to take collective action within the context of the freedom of establishment and the freedom to provide services – Com(2012) 130; u

Proposal for a Directive of the European Parliament and of the Council on the enforcement of Directive 96/71/EC concerning the posting of workers in the framework of the provision of services – Com(2012)131.

3. Diskussjoni marbuta ma’ Mozzjoni Nru. 301 ippreżentata fl-20 ta’ April 2012 mill-Onor George Vella u mill-Onor Luciano Busuttil dwar ir-Rappreżentant ta’ Malta għall-Unjoni Ewropea – kontinwazzjoni.
4. Affarijiet oħra.
KUMITAT PERMANENTI DWAR L-AFFARIJIET SOĊJALI

Il-Kumitat Permanenti dwar l-Affarijiet Soċjali se jiltaqa' nhar it-Tlieta, 22ta’ Mejju 2012 fit-3:30 pm fil-Kamra tal-Kumitati fil-Palazz il-Belt b’din l-aġenda:

1. Minuti

2. Diskussjoni bejn il-Grupp Universitarji Għawdxin u numru ta’ rappreżentanti minn diversi ministeri u entitajiet pubbliċi dwar problemi li jiltaqgħu magħhom studenti Għawdxin li jiġu jistudjaw Malta.  

3.
Affarijiet oħra.

u nhar it-Tlieta 22 ta’ Mejju 2012 fis-7:15pm fil-Kamra tal-Kumitati fil-Palazz il-Belt b’din l-aġenda:

1. Minuti

2. Laqgħa mas-Sur David Agius ex-surġent tal-pulizija sabiex il-Kumitat jisma’ it-talba tiegħu. 

3. Harmful Effects of Electromagnetic Radiation (Mobile Telephony Antennas) Follow-Up.  Kontinwazzjoni tad-diskussjoni marbuta mal-antenni tat-telefons ċellulari.   

4. Affarijiet oħra.

KUMITAT PERMANENTI DWAR L-AFFARIJIET tal-familja

Il-Kumitat dwar l-Affarijiet tal-Familja se jiltaqa' nhar it-Tlieta, 22 ta’ Mejju, 2012 fis-7:00 pm fil-Kamra tal-Kumitati fil-Palazz il-Belt b'din l-aġenda:-

1.
Minuti.

2.
“Tħejjija Xierqa Qabel Żwieġ Ċivili.”  Diskussjoni mad-Direttur Ġenerali u d-Direttur tar-Reġistru Pubbliku.

3.
Affarijiet oħra.

KUMITAT PERMANENTI DWAR IL-KONTIJIET PUBBLIĊI

Il-Kumitat dwar il-Kontijiet Pubbliċi se jiltaqa' nhar l-Erbgħa, 23 ta' Mejju, 2012 fis-7:00 p.m. fil-Kamra tal-Kumitati fil-Palazz il-Belt b'din l-aġenda:-

1. Minuti; u

2. Rapport Annwali tal-Awditur Ġenerali għas-sena 2010: 
Social Security Department:  Children’s Allowance (pg 253)

KUMITAT PERMANENTI DWAR L-AMBJENT U L-IPPJANAR TAL-IŻVILUPP

Il-Kumitat Permanenti dwar l-Ambjent u l-Ippjanar tal-Iżvilupp se jiltaqa' nhar it-Tnejn, 28 ta' Mejju, 2012 fis-7:00 pm fil-Kamra tal-Kumitati fil-Palazz il-Belt b'din l-aġenda:-

1. Minuti; u 

2. Diskussjoni dwar id-dokument li jistabbilixxi l-oġġettivi tal-iStrategic Plan for Environment and Development (SPED).

KUMITAT PERMANENTI GĦALL-KONSIDERAZZJONI TA’ ABBOZZI TA’ LIĠI

Abbozz ta’ Liġi li jemenda l-Kodiċi Ċivili – Abbozz Nru 78  -  Ministru tal-Ġustizzja, Konsultazzjoni Pubblika u l-Familja

Abbozz ta’ Liġi dwar ir-Reġistru Ċentrali  -  Abbozz Nru 3 – Ministru għall-Infrastruttura, Trasport u Komunikazzjoni.

Abbozz ta’ Liġi li jemenda l-Att dwar il-Kummissjoni Permanenti Kontra l-Korruzzjoni  -  Abbozz Nru 57  -  Ministru tal-Ġustizzja, Konsultazzjoni Pubblika u l-Familja

